
2026جون 20گوجری نيوز بليٹن  
*********************** 

 يوه آکاشوانی  جموں  ہے محمد  صفير تے   نصرت  تيں  خبر  سُنو ۔ 
******************* 

HEADLINES 
۔ليفٹينٹ  گورنر  منوج سنہا  نے  سرينگر  نالنده  سنگ  خطاب  کرتا  واں  اظہار  کيو  جے  ١
مہارو  مقصد  علم  تے  روحانيت  غی عظيم  وراثت  نانہہ  دوباره  تيں  زنده  کرنو  ہے۔    

۔بين العقوامی  يوگا  تہاڑو  منان  گا  سلسلہ مانہہ  جموں  کشمير  مانہہ  تمام  تر  تياری   ٢
 مکمل  کرلی  ہيں  تے  پلک  يوه  تہاڑو  منايو  جے  غو۔ 

۔  ماتا  کهير  بهوانی سالانہ  ياترا  گا  پہلا  جتهہ  نانہہ  اج  جموں  غا  نگروٹا  تيں   ٣
 جهنڈی  دس  غے  روانہ  کيو  گيو۔ 

ی  شاندار  بہار  گا ۔ضلع  ڈوڈه  غی  بهدرواه  وادی  مانہہ  ناياب  يورپی  پهُل فاکس  گلو  غ۴
نظاره  ديکهن  نانہہ  لبه  رہيا  ہيں ۔    

جون توڑی     22۔محکمہ  موسميات  غی  پيشن  گوئی  غے  مطابق  جموں  کشمير  مانہہ ۵
موسم  عام  طور  ور  ابرآلود  ره  غو  تے  گجن  چمکن  غے نال  نال  بارش  گا  وی   

 امکانات  ہيں۔
****************** 

LG  SGR  NALANDA DIALOGUE 
ليفٹينٹ  گورنر  منوج  سنہا  نے  اج  سرينگر  نالندا  مکالمہ  غا  موقع  ور  خطاب  کيو   
انُہاں  نے  اظہار  کيو  جے  مہارو  مقصد   صدياں  تيں  پرُانی  عظيم  ثقافت  علم  تے   

روحانيت  نانہہ  زنده  کرنو  ہے ۔ تانجے  مہاری  نوجوان  نسل  اپنی  تہزيب  تے  ماضی   
نانہہ  نظر   مانہہ  رکه  غے  ترقی  غی  راه  ور  اگے  چلے ۔انُہاں نے مزيد  کہيو  جے   

جموں  کشمير  تے  نالندا  گا  اسکالراں  نے  دنيا  غی  اک  عظيم  پرانی  تہزيب  نانہہ  بحال  
کيو  ہے  تے  مزکور  مکالمہ  وکست  بهارت  آلی  بکهی  بدهن  غو  ايک  اہم  موقعو  ہے   

ہاں  نے  مزيد  اس  طرح  کہيو۔۔۔۔۔۔۔۔۔۔۔ ۔انُ  
*********************** 
YOGA  DAY  PREP 

جموں  کشمير  مانہہ  پلک  بين العقوامی  يوگا  تہاڑو  منايا  جان گا  سلسلہ  مانہہ  تياريں   
زوراں ور  چل  رئی  ہيں  سرکاری  محکمہ  تعليم  ادارا  تے  سماجی  تنظيم  ضلع  صدر   
دفتراں پارکاں تے  عوامی  جگہاں  ور  خصوصی  يوگا  نشست  قائم  کررئی  ايں  تانجے   
جسمانی  تے  دماغی  صحت  نانہہ  قائم  رکهيو  جاسکے  عہدے  داراں  غو  کہنو  ہے   
جے  زياده  توں زياده  عوامی  شرکت  غی  خاطر   بہتر  انتظام  کيا  گيا  ہيں  تے  اس   
دوران  تربيت  يافتہ  اسُتاد  يوگا  غا  بکه  بکه  آسناں تے  مشقاں  بارے  لوکاں  نانہہ   

ا  جموں  تے  سرينگر  شہراں  مانہہ  يوگا  تقريبات  مانہہ  بڑی  متی  تعداد  جانکاری  ديں  گ
مانہہ  لوکاں  غی  شرکت  غی  توقع  کی  جارئی  ہے  اسے  دوران  گرائيں  علاقاں  مانہہ    

لوکاں  نانہہ  يوگا  مشق  اختيار  کرن  غی  خاطر  بيداری  مہم  وی  چلائی  جے  غی   
 تانجے  لوکاں  نانہہ  صحت  مند  زندگی  گزارن  غا  گنُ سکهايا  جاسکيں۔ 

******************* 



PROG ANN 
بجے    12جون  بروز  اتار  آکاشوانی  جموں  گو  خبراں  آلو  شعبو   دوپہر 21کل  يعنی

منٹاں  ور  مبنی  اک  خصوصی  پروگرام  نشر     25بارہواں  يوگا  تہاڑا  غی  مناسبت  سنگ 
کرے  غو۔  اس  پروگرام  گو  عنوان  صحت  مند  بڑهاپا  واسطے  يوگا  غی  اہميت  رکهيو   

گيو  ہے  اس  خصوصی  پروگرام  مانہہ  ماہر  يوگا  شريش  گُپتا  نانہہ  مدعو  کيو  گيو  ہے  
جہيڑا  اس  عنوان  ور  آپنی  ماہرانہ  خيالات  گو  اظہار  کريں  غا  اس  خصوصی  پروگرام   
غی  ميزبانی  غا  انجام  مہاری  اينکر  پرسن  شروتی  کجهوريہ  انجام  ديں  گی۔    

********************* 
KHEER  BHAWANI 

ماتا  کهير  بهوانی  سالانہ  ياترا  غو  آغاز  اج  سويرے  ريليف  کمشنر  ڈاکٹر  اروند   
کاروانی  تے  ايم  ايل  اے  نگروٹا  ديويانی  رانہ  نے  ہری  جهنڈی  دس  غے  روانہ  کيو۔  

اس  سلسلہ  مانہہ  ياتريان  غا  پہلا جتهہ  نانہہ  نگروٹہ  ٹول  پلازه  تيں  روانہ  کيو  گيو۔    
ہزار  ياترياں  غو    9مہارا  نمائنده  غی  اطلاع  غے  مطابق،  ذرائع  نے  دسيو  ہے  جے

گڈياں غو  وی  انتظام  ہے  تے    200اندراج  کيو  گيو  ہے  تے  ان  غی  آمدرفت  واسطے
  ہزار  ياترياں  غی  خاضری  ماتا  کهير  بهوانی  ور  متوقع  ہے۔اس  سلسلہ  مانہہ  7اندازً 

صاف  صفائی  حفاظت  تے  رہن  سہن  واسطے  انتظاميہ  نے  تمام  انتظامات  کيا وی  ہيں  
جون  نانہہ    23جون  نانہہ  وے  غو  تے   22۔قابل  ذکر  ہے  جے  مزکوره  ميلہ  غو  انعقاد  
ياترياں  غی  واپسی  وے  غی  اس  بارے  ذرائع  ابلاغ  سنگ  گل  کرتا  واں  ريليف    

کمشنر  نے  اس  طرح  دسيو۔۔۔۔۔تے  ايم  ايل  اے  نگروٹا  نے  کجُ  اس  طرح  اظہار  
 کيو۔۔۔۔۔۔۔۔۔۔۔ 

****************** 
JOB  FAIR  UDH 

نوجواناں  واسطے  روزگار  گا  موقع  فراہم  کرن غا  سلسلہ  مانہہ  اک اہم  قدم غے  تحت   
اج  ادهمپور  مانہہ  روز  گا ر  ميلا  گو  انعقاد  کيو  گيو  ياد  ره  جے  اس  ميلا  گو  انعقاد 

   پردهان  منتری  انوسوچتی  جاتی  ابودينگ  يوجنا  غے  تحت  محکمہ  سماجی  بہبود  تے  
ضلع  امپلائے  منٹ  تے  کونسلنگ  مرکز  غی  سنجيالی  سنگ  کيو  گيو ۔اس  موقع  ور   

ايڈيشنل  ضلع  ترقياتی  کمشنر  ادهمپور  جُگل  کشور  انند  مہمان  خصوصی  تها  ۔  اسٹينٹ  
ڈائريکٹر  اينڈ  ايمپلائمنٹ   پرينکا  گُپتا  وی  اتُ  موجود  تهيں اس  روزگار  ميلا  مانہہ    

کمپنياں  نے  وی  بکه  بکه    16عوام  نے  بڑا  جوش  و  جزبہ  سنگ  حصو  ليو  تے
آسامياں  غی  پرتهی  واسطے  شرکت  کی۔اس  موقع  ور  بولتا  واں  اے  ڈی  ڈی  سی   

 ادهمپور  جُگل  کشور  انند  نے  اس  طرح  دسيو۔۔۔۔۔۔
********************** 

BHADERWAH  FOXGLOVE 
ضلع  ڈوڈه  غی  وادی  بهدرواه  مانہہ  فاکس  گلو  پهُل  خوبصورتی  سنگ  کهل  گيو  ہے   
جس  سنگ  سارو  علاقو  رنگ  برنگا  پهُلاں  سنگ  مزيد  خوبصورت  ہوگيو  ہے  قابل   

ذکر  ہے  جے  يہ  ناياب  يورپی  نسل  غا  پهُل  سياحاں  قدرتی  مناظر  شوقين  تے   
مصوراں واسطے  بڑا  پرُ  کشش  ہيں۔  ان پهُلاں  غی  بہار  ماحولياتی  سياحت  نانہہ  فروغ  

دے  رئی  ہے  تے  وادی  چناب  کا  حسن  نانہہ  مزيد  نکهار  رئی  ہے  تے  توقع  کی    
جارئی  ہے  جے  علاقہ  مانہہ  سياحاں  غی  تعداد  مانہہ  مزيد  اضافو  وے  غو  ۔ جس   



نہہ  روزگار  گا  موقع  ور  فراہم  ويں  غا۔  اس  بارے  بولتا  واں   سنگ  مقامی  لوکاں  نا
 کجُه  سياحاں  نے  اس  طرح  دسيو۔۔۔۔۔۔۔۔۔۔ 

********************** 
MeD  NETWORK  RBN  SANJY 

شری  امر  ناته  ياترا  غے  پيش  نظر  ضلع  رام  بن  غا  محکمہ  صحت  نے  ياترياں  غی  
سہولت  تے  ہنگامی  طبی  امداد واسطے  ايک  جامع  نيٹ  ورک  قائم  کيو  ہے۔  محکمہ    

صحت  رام  بن  نے  طبی  امدادی  مراکز،  ڈاکٹراں  ،  ايمرجنسی  عملہ  تے  آکسيجن  بوته  
غا   بکه  بکه      44سميت  بہترين  طبی   سہوليات  فراہم  کی  ہيں،  جہڑی  قومی  شاہراه 

مقامات  ور  قائم  کی  گئی  ہيں  ۔ رام  بن  انتظاميہ  نے  اہم  ٹرانزٹ  کيمپاں  مانہہ   
خصوصی  نکہ  اسپتال  تے  خون  زخيره  کرن  غی  ايمرجنسی  سہوليات  وی  قائم  کی   

مقامات ور  ہون  آلی  طبی  پيچيدگياں  تے  حادثات  تيں  موثر   طور  ور     ہيں  تانجے  بلند
نمڑيو  جاسکے۔  اس  تيں  علاوه  کريٹيکل  کئير  تے  بُنيادی طبی  امداد  تيں ليس   

ايمبولينس  وی  بکه  بکه  رستاں  ور ہر  وقت  تيار  رکهی  گئی  ہيں  ۔  محکمہ  صحت   
نے  ضلع  اسپتال  رام  بن  مانہہ  خون  غا  ذخيره  مانہہ  وی  اضافو  کيو  ہے  تانجے   

ضرورت  پين  ور  فوری  طبی  امداد  فراہم  کی  جاسکے۔اس  بارے  مزيد  جانکاری  ديتا   
   واں  چيف  ميڈيکل  آفيسر  رام  بن  ڈاکٹر کمل  جی  زادو  نے  اس  طرح  کہيو۔۔۔۔۔۔۔۔۔۔۔۔

********************* 
SANITATION WORKERS  STRIKE 

روز  طويل  ہڑتال  تيں  بعد  اج  ادهمپور  مانہہ  صفائی  ستهرائی    23صفائی  کارکناں  غی 
غو  کم  دوباره  شروع  ہو  گيو  ہے،  جس  سنگ  مقامی  لوکاں  تے  کاروباری  طبقہ   
نانہہ  راحت  غی  ساه  لبی  ہے۔  ياه  ہڑتال نونين  نمائنداں تے  سرکاری  حُکام  غے   
بشکار  مزاکرات  تيں  بعد  ختم  کی  گئی۔  فيصلو  اسُ  وقت  سامنے  آيو  جد  صفائی   
کارکناں  نانہہ  يقين  دہانی  کرائی  گئی  کہ  ان  غا  ديرينہ  مطالبات  تے  مسائل  ور   

انتظاميہ  سنجيدگی  تيں  غور  کرے  غی۔  صفائی  کارکن  گزشتہ  تقريباتًرے  ہفتاں  تيں   
کم  کرن  آلا  ملازماں  غی  مستقلی  ،  بہتر  تنخواہاں  ، ٹهيکہ   تے  غير   يوميہ  اجرت  ور 

سرکاری  تنظيم  غا نظام  غا   خاتمہ  واسطے  احتجاج  کررہيا  تها۔  مقامی  دُکاندار  تے    
سابق  کونسلر  انيل  اروڑا  نے  اس  فيصلہ  گو  خير  مقدم کرتا  واں  اس  طرح  کہيو۔۔۔۔۔۔۔۔۔  

ايک  ہور  دُکاندار  سريش  نے  وی   اس  طرح  کہيو۔۔۔۔۔۔۔۔۔۔۔    
********************* 

WEATHER 
جون  توڑی  موسم  آبرآلود  رہن  تے  اک  يا  دو    22محکمہ  موسميات  نے  آئينده 

مرحلاں  مانہہ  ہلکی  بارش  غی  پيشن  گوئی  کی  ہے۔اس  غے  علاوه  کُج  اک  جگہاں  
ور  تهوڑا  تهوڑا  عرصہ  واسطے  تيز  بوچهار  سنگ  بارش  غو  وی  امکان  ظاہر  کيو   
گيو  ہے  اس  عرصہ  مانہہ  تيز  آندهی  ذالہ  باری  تے  گرج  چمک  تيں وی  لوکاں  نانہہ  

خبردار  کيو  گيو  ہے  لوکاں  نانہہ  صلاح  دتی  گئی  ہے  جے  وے  موسمی  صورتحال    
تيں باخبر رہن  غے  نال  نال  محکمہ  غی  طرفوں  جاری  کيا  گيا  مشوراں  ور  کار  بند   

کاری  ديتا  واں  محکمہ  موسميات  غا  ڈائريکٹر مختار  احمد  نے  ريں۔اس  بارے  مزيد  جان
اس  طرح  کہيو۔۔۔۔۔۔۔۔۔۔    

******************* 


